
కలఁబోకలందు భవదు

జ్జ్వలసేవ లభింప సుల్లభంబయ్యె హరీ!

	మ.	
అనుచుం గొంత నుతించి శీఘ్రగతిగా నయ్యంబుజాతాక్షు వీ

డ్కొని యంతఃపురిలో జనార్దనవధూకోటి న్విలోకింపఁగాఁ

జన వైదర్భిసుదంతిసూర్యతనయాసాత్రాజితీభద్రల

క్షణభల్లాత్మజమిత్రవిందలు సముత్సాహాన్వితస్వాంతలై.

చేడియ సుభద్ర వారల

తోడం జనుదెంచె మెఱుపుతోడం గూడన్

జోడైన చంద్రకళవలెఁ

గోడలి శశిరేఖఁ దోడుకొని మునికడకున్.

వచ్చి ప్రణామ మొనర్పఁగ

నచ్చెలువలనెల్ల కుశల మడిగి వెనుక వి

వ్వచ్చుపడంతుకచెంగటఁ

జొచ్చి నిలిచియున్నబలునిసుతను గనుఁగొనెన్.

మీకన్య మరునిచేతిశు

కీకరణిం దనఱె దీనికిందగు వరుఁ డే

లోకమున గలఁడొ యని శుభ

లోక నమున దెలిసి బుద్ధిలోఁ దలపోసెన్.

	ఉ.	
ఈరమణీలలామహృదయేశ్వరుఁ డీయభిమన్యుఁ డౌట కం

భోరుహగర్భుఁడే ఘటనబూనునటంచని దోఁచె శౌరి దాఁ

గోరినయిట్టికార్య మొనగూడదె కౌరవపక్షపాతియౌ

సీరధరుండు దీని కొకచిత్రము కల్పన జేయఁగాదగున్.

	క.	
తొలుత కురుపాండవులకుం

గలవైరం బినుమడింపఁగాఁ దగు నాకుం

		 ఈ పేజీలో చివరి మార్పు 6 జూలై 2021న 00:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

